
GOUVÈNÈ CUOMO ANONSE KÓMANSMAN KONSTRIKSYON YON KONPLÈKS LOJMAN A BON MACHE 

$27 MILYON NAN YONKERS  

 

Pwojè 51- inite a pral fè pati nan gwo priyorite vil la ak eta pou revitalize sidwès Yonkers 

 

Gouvènè Andrew M. Cuomo jodia te anonse kòmansman konstriksyon apatman nan 188 Warbuton, yon 

devlopman $27 milyon dola lojman a bon mache nan Yonkers. Yon gwo priyorite pou vil Yonkers, 

devlopman an pral ranplase de bilding ki te delabre avèk 51 inite lojman mendèv, enèji efikas, modèn. 

 

“Ogmante opsyon lojman a bon mache nan New York se yon gwo priyorite pou administrasyon nou an, e 

pwojè sa a pral bay rezidan Yonkers yo yon kote pou yo viv pandan lap ede revitalize katye avwazinan 

an,” Gouvènè Cuomo te deklare. “Ede Nouyòkè vilnerab yo jwenn yon kote ki ansekirite, a bon mache 

pou yo rele lakay yo enpòtan pou siksè kominote a ak kwasans ekonomik, e mwen fyè paske pwojè sa a 

ap kontinye ale delavan.” 

 

“Yon ti kras plis pase yon lane, nou te make kòmansman konstriksyon nan Schoolhouse Terrace, yon pati 

nan redevlopman sidwès Yonkers,” te deklare Darryl C. Towns, Komisyonè/PDG New York State Homes 

and Community Renewal. “Kounye a avèk apatman nan 188 Warbuton ki vini apre, modènizasyon 

kominote sa a byen sou pye anba lidèchip Gouvènè Cuomo. Alaplas deteryorasyon nap bati 

detèminasyon – detèminasyon ke Nouyòkè yo nan eta merite yon kay ki ansekirite ak ekitab.” 

 

Apatman nan 188 Warbuton se yon $27 milyon dola, 62,000 pye kare, devlpman LEED-sètifye sa ki pral 

gen ladan apatman youn, de ak twa chanm akouche ak 79 espas pakin. Lòt ekipman gen ladan yon sal 

kominotè pou plizyè bagay, machin pou lave veso nan inite yo, ak zòn rekreyasyon anplennè pou timoun 

yo, ak yon blanchisri sou plas.  

 

Pwojè a fè pati nan yon inisyativ a plizyè faz ki vize nan revitalize konplèks lojman piblik Cottage Place 

Gardens nan Yonkers epi kreye yon nouvo kominote entegre. Apatman yo nan 188 Warburton te 

devlope pa Community Builders, Inc., youn nan devlopè imobilye prensipal non pwofi nan peyi a ak 

pwopriyetè yo, ak Otorite Lojman Minisipal pou Vil Yonkers. 

Finansman pou apatman yo nan 188 Warburton gen ladan resous federal, eta ak lokal:  

• $13.4 milyon nan egzansyon taks obligasyon; 

• $1.2 milyon nan lajan sibvansyon; 

• $976,000 nan yon estimasyon alokasyon anyèl de 4% kredi taks lojman Revni Fèb Federal; 

• $2 milyon nan prè kay pou fanmi yo atravè New York State Homes and Community Renewal; 

• $750,000 estimasyon prè ki soti nan Otorite Lojman Minisipal Vil Yonkers; 

• $550,000 estimasyon Vil Yonkers Prè Sibvansyon Ipotekè HOME Subordinate; 

• $1.74 milyon estimasyon pou pwogram Stabilizasyon katye Prè Sibvansyon Ipotekè 

Subordinate; 

• $4.2 milyon estimasyon prè sponsò ki te finanse nan Depatman Konsèvasyon Anviwonman Eta 

New York pwogram kredi taks netwayaj Brownfield; ak 

• $61,200 ki te finanse pa Otorite Rechèch ak Devlopman Enèji Eta New York pou anpati 

konpanse depans mezi enèji efikas.  

Nan 2013, nan kad revitalizasyon an, Devlopè Kominote yo te demare nan Schoolhouse Terrace, yon 

devlopman $63 milyon dola. Bati sou ansyen sit lekòl Piblik 6 sa ki te nan yon kondisyon delabreman 

grav, yon fwa li fini, Schoolhouse Terrace pral genyen 120 inite lojman a bon mache pou granmoun ak 

fanmi yo ansanm avèk yon total 2,400 pye kare espas kominotè. Pwojè a pral satisfè alafwa Konsèy U.S. 

Green Building LEED® ak Pwogram NYSERDA Standa Pèfòmans Milti-Fanmi. 

 

Pwojè revni miks la te yon priyorite pou Konsèy Devlopman Ekonomik Rejyonal Mid-Hudson Gouvènè a 

e li te resevwa $29.6 milyon dola, pi gwo prim rejyon Mid-Hudson, nan kad premye wonn pwosesis prim 

konpetitif nan tout eta. Yo prevwa pwojè a ap fini nan mitan ane 2015. 

 

Ou ka wè detay sou pwojè apatman Warburton yo la, ak detay sou pwojè Terrace Schoolhouse la. 

 

Holly Leicht, Administratè rejyonal HUD pou New York ak New Jersey, te deklare, “HUD te lanse chwa 

katye nan rekonesans ke sa pat sifi jis pou ranplase lojman piblik avèk nouvo lojman; nou te oblije 

transfòme katye ki te delabre yo nan kominote enkliziv ki konekte rezidan yo avèk opòtinite. Warburton 

Avenue se kolòn vètebral yon vizyon konpreyansif chwa katye pou renove katye Croton Heights, e nou 

fyè pou rejwenn Eta nou an ak patnè lokal yo pou finanse premye pwojè nan faz sa a nan plan an avèk 

yon envestisman federal $3 milyon dola.” 

 

John B. Rhodes, Prezidan ak PDG, NYSERDA te deklare, “Konplèks lojman a bon mache vèt sa a pral pami 

bilding ki gen plis efikasite enèji nan eta, enkli teknoloji ak konpozan konsepsyon ki pral redwi itilizasyon 

enèji ak bay yon anviwonman ki pi konfòtab pou rezidan yo. Enèji efikas nan bildin yo se yon konpozan 

enpòtan nan vizyon enèji Gouvènè Cuomo pou yon enfrastrikti enèji pwòp, fyab, a bon mache nan Eta. 

Konpliman pou tout moun ki te patisipe yo.” 

 

Depite Eliot Engel te deklare, “Apatman Warburton yo se yon adisyon enteresan nan kominote a. Kòm 

depite Yonkers, mwen kwè kalite devlopman sa yo pral ede vil nou an kontinye grandi ak pwospere. 

Aksè a lojman bon mache ak ansekirite se yon bezwen fondamantal. Mwen kontan dèske yo pral itilize 

resous lokal, eta ak federal pou fikse ak repare etablisman lojman piblik nou yo ki egziste deja sa ki pral 

pèmèt fanmi kap travay yo garanti yon kay, amelyore katye yo ak kalite lavi pou moun yo kap viv la.” 

 

Senatè Eta Andrea Stewart-Cousins, lidè Konferans Demokratik Eta, te deklare, “Kòm yon moun ki te 

grandi nan lojman piblik, mwen gen yon vrè apresyasyon pou pwojè lojman piblik tankou sa ki pral fè 

yon diferans reyèl nan lavi anpil moun lè yo bay yo yon kay ki ansekirite, san danje, ak pwòp. Mwen 

kontan pou m sipòte opsyon finans eta ki fè plan lojman a bon mache vini nan reyalite, e mwen 

konplimante Gouvènè Cuomo pou angajman l nan pwojè tankou sa a.” 

 

Majistra Yonkers Mike Spano te deklare: “Pwen demaraj jodia a elan pozitif ap fèt kounye a nan Yonkers 

kòm nap revitalize katye nou yo epi amelyore lavi rezidan yo ki abite la. Nap bati pi solid, yon kominote 

ki pi dirab pou rezidan yo, grasa sipò gouvènman federal, eta nou an, patnè lokal ak prive yo nan 

kominote nou an pou angajman yo a Yonkers e nap rete tann gwo amelyorasyon sa a ki pral fèt nan 

katye sa ki gen anpil merit.” 

 

Joe Shuldiner, Direktè Egzekitif pou Otorite Lojman Minisipal pou vil Yonkers, te deklare, “Otorite a 

kontan dèske lap travay avèk vil Yonkers, ak Eta, federal nou an, ak patnè prive yo pou kontinye efò pou 

redevlope koridò Ashburton. Avèk pwojè sa a, nou genyen 227 nouvo inite lojman ak $100 milyon nan 

konstriksyon.”  

 

Manm konsèy vil Yonkers Christopher Johnson te deklare, “Demaraj sa a reprezante efò kolaborasyon 

sektè prive ak piblik la e li se yon patenarya ki espesyalman enpresyonan sa ki pral benefik pou rezidan 

yo nan distri mwen reprezante fyèman. Mwen konplimante efò tout moun ki te kontribye nan 

redevlopman kominote sa a sa ki pral ranfòse twal katye a e mwen aplodi tout moun ki te sèvi kòm yon 

enstriman nan fè pwojè sa vin posib. Mwen onore dèske m patisipe nan solisyon manke inite lojman a 

bon mache ak opòtinite anbochaj lokal nan distri a ak nan vil la anjeneral. Mwen espere kòm nap travay 

pou chanje figi gwo vil nou an nou pral kontinye travay ansanm avèk patnè yo nan kominote a pou 

satisfè bezwen kominote a. “  

 

Bart Mitchell, prezidan ak PDG Community Builders, Inc., te deklare, “Nou fyè dèske nou apwofondi 

angajman nou nan vil Yongers avèk transfòmayon 188 Warburton an lojman mendèv modèn, enèji 

efikas. Nou konplimante Gouvènè Cuomo, Majistra Spano, ak lòt otorite piblik yo ki te bay yon sipò solid 

ak kontinyèl nan efò redevlopman sa a pou benefis rezidan Yonkers yo.”  

 

Enfòmasyon New York State Homes and Community Renewal 

New York State Homes and Community Renewal gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt. 

Homes and Community Renewal nan dezyèm ane pwogram House New York $1 bilyon dola, sa ki kreye 

plizyè milye nouvo inite pandan senkan, e se pi gwo envestisman nan lojman a bon mache nan omwen 

15 ane. House New York pral egalman prezève plizyè milye inite Mitchell-Lama, agrandi aksesibilite pou 

40 ane. Inisyativ House New York bati sou siksè efò san presedan pou pwoteje plis pase de milyon lokatè 

nan lwaye règlemante, avèk pi gran ranfòsman nan lwa lokasyon eta nan 30 ane, ak kreyasyon Inite 

Pwoteksyon Lokatè ki verifye de fason pwo-aktif ak envestige zak mechanste mèt kay. 

 

Enfòmasyon sou Community Builders, Inc. 

Community Builders, Inc. (TCB) se youn nan prensipal delvopè imobilye non-profi ak pwopriyetè. Misyon 

yo se pou bati ak sipòte kominote ki fò kote moun tout kalite revni ka reyalize tout potansyèl yo. Yo 

reyalize misyon yo nan devlope, finanse ak opere bon jan kalite lojman ak aplike inisyativ oto-èd katye 

pou kondwi opòtinite ekonomik pou rezidan yo. 

